
O Danu opcine, datumu prvog spomena
Sokola i nasem odnosu prema proslosti

Edin Sakovié¢, Omer Hamzié

Sazetak: Drugi juni, kao Dan opéine Gracanica, ustanovljen
je Odlukom opéinskog vije¢a 2001. godine i zasnovan je na da-
tumu prvog spomena utvrde Soko u historijskim izvorima-2.
juna 1429. (kako se tada drzalo). U obrazlozenju donosenja od-
luke navedeno je da ovakav datum kao Dan opéine ima za cilj
afirmaciju dugotrajnog historijskog kontinuiteta Gracanice i
njene okoline, odnosno duboke tradicije bosanskohercegovac-
ke drzavnosti. Medutim, sam nacin usvajanja odluke (izbjegnu-
tajejavnaraspravaipostizanje konsenzusa medu vije¢nicima),
kaoinacin i duh obiljezavanja Dana opc¢ine u narednih desetak
godina potisnuli su u potpunosti znacaj i sustinu ovoga datuma
u drugi plan. Na kraju, pokazalo se da je i sam taj datum zapra-
vo netacan i pogresan, jer prvi spomen Sokola pada na 19. juni
1449. godine. Imajuci u vidu podatke koji se iznose u ovome
radu, autori ovom prilikom iniciraju izmjenu datuma obiljeza-
vanja Dana opéine sa 2. junana 19. juni, a takoder sugeriraju da
se u programskim sadrzajima obiljezavanja posveti puno veca
pozornost onome §to taj datum treba da simbolizira, nudedi i
neke konkretne prijedloge.

Kljuéne rije€i: 2. juni, Dan op¢ine Gracanica, srednjovjekovni
grad Soko, 2. juni 1429., 19. juni 1449.

Sta je to Drugi juni? - pitanje je koje smo ovoga pro-
lje¢a postavili nekima od sugradana, razli¢itog doba i
spola. Dan opcine, odgovarali su, ali zasto je ba$ taj da-
tum Dan op¢ine — malo ko je znao kazati. Bilo bi zani-
mljivo organizirati pravu anketu, na relevantnom uzor-
ku stanovnika nase op¢ine, ali na osnovu onoga §to smo
kroz li¢ne kontakte sa desetak-petnaest njih uspjeli sa-
znati — nije bilo tesko zaklju¢iti da obi¢an narod gotovo
da nema pojma §ta odrazava i $ta simbolizuje taj Drugi
juni i za$to je odabran da bude Dan op¢ine, dakle cen-

Naslovnica diplomatickog zbornika “Hazai
okmdnytdr” iz 1880. u kome je objavljen tekst
isprave o Sokolu. Pogreskom jednog od priredivaca,
Imre Nagya, umjesto “hiljadu Cetiristo Cetrdeset
devete” u dataciji je upisana ‘godina hiljadu cetiristo
dvadeset deveta”.

tralni datum u nasem zvani¢nom opéinskom
kalendaru, a to bi znacilo - i najvazniji da-
tum u oblikovanju naseg lokalnog identiteta.

Pa, odgovorimo odmah na spomenuto pi-
tanje: 2. juni se uzima kao datum prvog spo-
mena u historijskim izvorima grada Sokola,
srednjovjekovne utvrde koja je i svojevrsno
historijsko ishodiste Gracanice (2. juni 1429.
g.). Kazemo uzima, jer to u stvari nije: spo-
menuti je datum, pokazalo se kasnije, neta-
¢an, krivo preracunat uslijed pogresnog ¢ita-
nja srednjovjekovne isprave u kojoj se Soko
spominje. Zbog toga se Dan opcine Graca-
nica, zasnovan na prvom spomenu Sokola,
obiljezava pogresnog datuma. Prvi spomen
Sokola, zapravo, pada 19. juna 1449. godi-
ne. S obzirom da je datum ipak samo jedna

TEME | GRACANICKI GLASNIK 39/XX

forma, da ga je lahko promijeniti, korigira-
ti i prilagoditi, kao i svaku formu, posebnu
pozornost, ipak, treba posvetiti sadrZaju i
sustini, to jest onome $to bi taj datum treba-
lo da predstavlja i odrzava. Zato se moramo
osvrnuti i na odnos nase lokalne zajednice
prema tom sadrzaju, koji je najblaze receno
katastrofalno ignorantski i odrzava jednu
duboku krizu identiteta kroz koju ovaj grad
i op¢ina prolaze.
O svemu tome, u nastavku.

A stabi to, zapravo, bio Dan opéine?

U na$im bosanskohercegovackim okvi-
rima, dan op¢ine je najvazniji datum lokal-
nog kalendara, koji se obiljezava prigodnim
manifestacijama i kada op¢inske vlasti reka-
pituliraju postignuca, dodjeljuju priznanja i,
naravno, preSucuju propuste. To je ujedno i
temeljni datum u definiranju identiteta jed-
ne lokalne zajednice, vezan za neki bitan,
odsudni dogadaj iz proslosti, koji oznacava
svojevrsnu historijsku prekretnicu ili zapoci-
njanje nekog vaznog procesa. Dan op¢ine je
i jedan od simbola doti¢ne lokalne zajedni-
ce, zajedno sa njenim grbom (amblemom) i
drugim prepoznatljivim obiljeZjima.

U vremenu socijalisticke Jugoslavije, sluz-
beni dani op¢ina i gradova su, u skladu sa
tada$njim svjetonazorom i duhom vremena,
redovito bili datumi vezani za Drugi svjetski
rat, tj. prvi ili posljednji ulazak partizana u
doti¢no opéinsko srediste. U postkomu-
nistickom dobu obiljezavanje takvih datuma
je izgubilo smisao, tim viSe $to su njihova
dotadasnja tumacenja proizlazila iz subjek-
tivnog, ideoloski obojenog, selektivnog i
mitomanskog pristupa proslosti. Zadrzali
su se tek u nekim sredinama, gdje je rani-
ja komunisticka elita (koja je iz tih datuma
i spomenutog pristupa proslosti crpila svoj
legitimitet) uspjela sacuvati politicki utjecaj
i kulturnu hegemoniju. Imaju¢i u vidu trau-
mati¢na iskustva agresije na Bosnu i Herce-
govinu, ali i sjajnih postignuca u herojskoj
odbrani, najve¢i broj lokalnih zajednica u



Drugi juni koji to nije

35

nasoj zemlji (tj. u onim njenim dijelovima
u kojima je ideja cjelovite Bosne i Hercego-
vine ostala Ziva) za nove je dane opcina u
posdaytonskom razdoblju odabrao datume
vezane za prethodni odbrambeno-oslobodi-
lacki rat 1992.-1995. godine.

0d 7. aprila preko 25. maja do 2. juna

Tako je bilo i sa Gracanicom. U vrijeme
socijalisticke Jugoslavije centralni je op¢inski
praznik bio Dan oslobodenja, koji se obi-
ljezavao 7. aprila, na godi$njicu konac¢nog
ulaska jedinica Jugoslavenske armije u Gra-
¢anicu (7. IV. 1945.). Po zavrsetku agresije i
uspostavi mira, lokalna je zajednica u Gra-
¢anici tragala za novim datumom, te je prve
poslijeratne godine kao centralni op¢inski
praznik, Dan op¢ine Gracanica, obiljezen
25. maj - u spomen na 25. maj 1992. godine,
“kada su borci Gradanice uspjesno, iako skro-
mno naoruzani i opremljeni, odbili, po svim
procjenama, najZeséi napad ozrenskih Cetnika
na Graéanicu”.!

Ipak, taj datum se nije dugo zadrzao kao
Dan op¢ine. Poslije dolaska nove politicke
opcije na vlast, odlukom je Op¢inskog vijeca
Gracanica izmijenjen, u aprilu 2001. godine.
Kao novi Dan op¢ine uzet je 2. juni, datum
prvog spomena utvrdenog grada Sokola u
historijskim izvorima (koji nije tacan, ali o
tome kasnije). U kalendaru datuma od op-
¢inskog znacaja, osim 2. juna kao Dana op-
¢ine, utvrdena su jo$ tri datuma: 25. maj je
zadrzan kao Dan odbrane op¢ine Gradanica,

1 Listovi gratanickog kalendara (prir. Hasan Cali¢),
Gracanicki glasnik, I, 2, 104. Tog dana, u presudnoj bi-
tci na podrudju Zeceva gaja (na tromedi Lendica, Stje-
pan Polja i Malesica), Zivot su izgubila desetorica bo-
raca Patriotske lige i Teritorijalne odbrane. S obzirom
na sve ono §to se tog dana desavalo na $irem podrudju
Gracanice, o tom datumu se, uprkos odredenim kon-
troverzama, zaista moze govoriti kao o danu presud-
nom za odbranu Gracanice. Ponesto o tome: Rusmir
Djedovi¢ - Edin Sakovi¢, Sjecanje na Manevarsku jedi-
nicu Patriotske lige Gracanica (uz dvadesetu obljetnicu
formiranja). Gracanicki glasnik, XVTI, 33, 2012., 13-15.
Inace, 25. maj se jo$ tokom rata obiljezavao kroz pri-
godnu memorijalnu manifestaciju “Rahmet $ehidima”

ponovo je vracen i predratni Dan oslobode-
nja, 7. april, ovaj put s dodatkom “..u Dru-
gom svjetskom ratu’, a uveden je i 7. august,
kao datum znacajne pobjede Armije R BiH
na Visu, 1994. godine.?

U obrazlozenju Odbora za obiljezavanje
znacajnih dogadaja i licnosti Op¢inskog vi-
je¢a Gracanica, koji je pripremio radni mate-
rijal za ovu odluku, istaknuto je da se polazi
od principa po kome bi se kao Dan opéine
trebali obiljezavati datumi prvog spomena u
historijskim izvorima, ¢ime bi se osigurala
“trajna stabilnost” doti¢nog datuma, te da isti
vi$e ne podlijeze “jednokratnostima bilo kojeg
ideoloskog ili politickog poretka ili stranacke
vlasti”. Istovremeno, kod gradana bi se ra-
zvijala “svijest o dubokom povijesnom uteme-
lienju drzavne egzistencije BiH”, te njegovala
svijest ‘o jedinstvu predosmanske, osmanske
i postosmanske BiH, odnosno o kontinuitetu
povijesnog postojanja BiH, neovisno od toga
u kojim je, u meduvremenu, Sirim drZavnim
cjelinama prebivala”?

Kao novi datum za Dan op¢ine Gracani-
ca predlozen je, kako na pocetku rekosmo,
datum prvog spomena Sokola u historijskim
izvorima. “Prema svim relevantnim historij-
skim pokazateljima”, navodi se u obrazloze-
nju Odbora, ‘grad i utvrda Sokol se prvi put
u historiji pod tim imenom spominje 2.juna
1429. godine i to u vjencanom ugovoru, kojeg
su potpisali knez Radivoj Ostojié, sin bosan-
skog kralja Stjepana Ostoje i brat buduceg kra-
lia srednjovjekovne Bosne Stjepana Tomasa”.
Ovaj podatak Odbor je preuzeo iz histori-
ografskog rada dr. Saliha Jalimama o gradu
Sokolu, ¢iji je rukopis bio primljen i pri-
premljen za casopis “Gracanicki glasnik’, u
kome je nekoliko mjeseci kasnije i objavljen.*

2 Listovi gracanickog kalendara (prir. Omer Ham-
zi¢), Gracanicki glasnik, VI, 11, 2001., 136.

3 Tekst obrazlozenja pod naslovom Kalendar obilje-
Zavanja znacajnih dogadaja na nivou opstine Gracanica
je objavljen u Gracanickom glasniku, VI, 11, maj 2006.,
10-13.

4  Salih Jalimam, Srednjovjekovni grad Soko (prilozi
za studiju). Gracanicki glasnik, VI, 11, 2006., 60-67.

Fotografija originalne isprave o gradu Sokolu (Magyar Orszdgos Levéltdr - Madarski nacionalni arhiv)

Sama ova ideja se moze smatrati dobrom,
¢ak i pohvalnom. Obrazlozenje isto tako stoji
i dobro je argumentirano. Ono §to, medutim,
moze biti sporno, jeste da je ta ideja fakticki
nametnuta. U proceduri usvajanja odluke o
novom Danu opéine potpuno je izbjegnuta
javna rasprava, tako da gradani nisu imali
priliku da se ocituju, niti barem raspravljaju
o tome. Drugo, na samoj sjednici Op¢inskog
vijeca, nije postignut konsenzus medu vijecni-
cima, tako da je ta odluka donesena prostom
vecinom glasova.

Ne spore¢i dobre namjere predlagaca, ova
¢injenica, u slu¢aju Gracdanice, pokazivala je,
ocigledno, izvjestan stupanj politicke, demo-
kratske i gradanske neosvijestenosti, karakte-
ristican za naSe tranzicijsko drustvo. U isto
vrijeme, pobudivala je sumnju da realizatori
ideje 0 novom datumu Dana op¢ine nisu bili
motivirani zeljom da se izbjegne utvrdivanje
datuma “po ideoloskim, dnevno-politickim ili
u najmanju ruku po nekim pausalnim kriteri-
jima”, kako to Odbor isti¢e u svom obrazlo-
zenju, ve¢ naprosto da se umjesto 25. maja
uvede neki drugi datum, kakav god bio, te
se u stanovitoj Zurbi pronasao taj 2. juni. S
druge strane, istine radi, mora se imati u vidu
¢injenica da se novom odlukom o Danu op-

U istom broju je (str. 5-9) objavljen i ¢lanak prof. dr.
Omera Ibrahimagica, Obiljezavanje narodnog i drzav-
nog identiteta u Bosni i Hercegovini, kojim se Odbor u
pisanju svog obrazloZenja takoder sluzio.

¢ine, nije ukinulo obiljezavanje 25. maja, kao
najvaznijeg datuma novije lokalne historije.
Taj je datum, kao $to je receno, ostao i dalje
u Op¢inskom kalendaru, samo sa drugacijim
sadrzajem njegovog obiljezavanja, drugim
predznakom i simbolikom (Dan odbrane).
Zato ostaje otvoreno pitanje koliko su spo-
menute sumnje opravdane.®

Ipak, u duhu one narodne poslovice da je
svaka Zurba Sejtanski posao - i novi datum
Dana op¢ine, ubrzo se pokazao spornim.

Nije 2. juni, ve¢ 27. maj?!

Zahvaljuju¢i naporu grupe ljudi okuplje-
nih oko projekta i ¢asopisa “Gracanicki gla-
snik” - koji je u nacelu podrzao inicijativu
o novom op¢inskom kalendaru,® ubrzo se
doslo i do teksta isprave o Sokolu, svojevrsne
povijesne legitimacije op¢ine Gracanica, a uz
malo romantike (i patetike) — kazali bismo,
rodnog lista. Isprava je, naime, objavljena u
VIL tomu zbornika Codex diplomaticus pa-
trius (izdatog u Budimpesti 1880.): tu je do-
nesen latinski tekst isprave (na str. 449-451),

5 Historijski kontekst, pa i obiljezavanje 25. maja,
posebno je pitanje koje zahtijeva $iru elaboraciju i otva-
ranje brojnih kontroverzi, pa ne bismo ovom prigodom
u to ulazili.

6 Na inicijativu Redakcije “Gracanickog glasnika”
bilo je pokrenuto i posebno udruzenje gradana, Fon-
dacija “Soko-Gracanica’, koja je imala za cilj afirmaciju
i revitalizaciju srednjovjekovnog grada Sokola i ostalog
kulturno-historijskog naslijeda op¢ine Gracanice.

O quadringentesimo quadragesimo nono” - “..

Cetiristo Cetrdeset deveta”. Spomen godine u dataciji

originalne isprave otklanja svaku dilemu oko datuma prvog spomena Sokola: 19. juni 1449.

“...castri Solyomkd alio nomine Zokol vocati” - ...utvrdu Sokolov kamen (mad.) drugim imenom zvanu
Sokol”: prvi spomen utvrdenog grada Sokola, historijskog ishodista Gracanice

s kratkom regestom na madarskom, te biljes-
kom o izgledu isprave, vlasniku i mjestu gdje
se tada ¢uvala (Sto potpisuje Imre Nagy, je-
dan od priredivada zbornika).” U narednom,
13. broju “Gracani¢kog glasnika” objavljena
suidva stru¢na ¢lanka o ovoj ispravi, od stra-
ne historicara dr. Ivana Balte i dr. Saliha Jali-
mama. Autori su objavili latinski tekst i pri-
jevod isprave (Balta vlastiti, dok se Jalimam
koristio prijevodom fra Stjepana Pavica), te
sacinili diplomaticku analizu isprave.® Balta
je, osim toga, ponudio i novi proracun da-
tuma isprava, zakljucivsi da je ona izdata 27.
maja, a ne 2. juna!

Naime, sama isprava je datirana na slje-
dedi nadin: “feria quinta proxima post festum
Sacratissimi Corporis Cristi. Anno eiusdem

7 Arnold Ipolyi, Imre Nagy i Dezs6 Véghely, Hazai
okmdnytdr (Codex diplomaticus patrius), VII, Budapest
1880., No. 406, 449-451.

8 Ivan Balta, Novovjekovna diplomaticka analiza
(XIX i XX vijeka) prve latinske isprave o gradu Sokolu
kod Gracanice, Gracanicki glasnik, VII, 13, 2002., 28-
38; Salih Jalimam, Analiza dokumenta o prvom spome-
nu srednjovjekovnog grada Sokola kod Gracanice, na
istome mjestu, 38-44.

Millesimo quadrigentesimo vigesimo Nono”)’
$to u prijevodu znaci “u peti dan, prvi poslije
svetkovine presvetog Tijela Kristova. Godine
hiljadu Cetiristo dvadeset devete”. Tijelovo je
Blagdan pomi¢nog datuma, poput Uskrsa, i
pada uvijek u Cetvrtak. Prevodedi “feria quin-
ta” kao “petak’, a imajudi u vidu da je Tijelovo
1429. godine palo 26. maja, Ivan Balta je za-
kljuc¢io da je datum izdavanja isprave, zapra-
vo 27. maj, a ne 2. juni, kako je to naznac¢eno
u regesti Imre Nagya.'

Tako, jedva godinu dana od usvajanja 2.
juna kao Dana op¢ine Gracanica — po prvi
put je taj datum doveden u pitanje, ¢inilo
se — vrlo argumentirano. Medutim, na to
se gotovo niko u lokalnoj zajednici nije ni
osvrnuo! Drugi juni se nastavio obiljeZavati,
taman tako, kao da zapravo nije ni bitno ima
li taj datum historijsku podlogu ili ne.

Ima nesto jo$ zanimljivije. Isprava o gradu
Sokolu je darovni ugovor izmedu Radivoja
Ostojica, brata bosanskog kralja Tomasa, te
slavonskog feudalca Nikole Velickog, ¢ijom
se kéerkom Katarinom Radivoj imao oZeni-

9  Hazai okmdnytdr, VII, 451.
10 I Balta, isto, 30-31.

Rusevine srednjovjekovnog grada Sokola danas: pristup do grada danas je onemoguden privatnim posjedom.

ti. Radivoj se u dokumentu spominje upravo
kao brat kralja Tomasa (“Radiwoy frater Tho-
me regis boznensis de Wranduk”). Problem je
u tome $to je isprava, tako pise, izdata 1429.
godine, dok je Tomas$ postao kralj tek 1443.
godine! Sta to zna&i? Trebamo li sumnjati u
autenti¢nost isprave? Je li sama ta isprava za-
pravo falsifikat?!

Ni Balta ni Jalimam u spomenutim ¢lan-
cima o tome ne nude nikakvo objasnjenje,
zadrzavajudi se na prijevodu teksta isprave i
njegovoj diplomatickoj analizi - kao da su tu
¢injenicu previdjeli. Isto tako, nije ponudeno
ni objas$njenje zasto su neki stariji histori¢ari
umjesto 1429. godine, koja se u spomenutom
kodeksu kao godina izdavanja te isprave (i
prvog spomena Sokola), u svojim radovima
redovito navodili 1449. godinu (Hamdija
Kresevljakovi¢, Puro Basler, Adem Handzi¢
itd.). Svi oni su se, inace, pozivali na jednog
jos starijeg historic¢ara, Lajosa Thallocyja. Alj,
to su ipak sve pitanja za one koji se dublje za-
nimaju za historijsku znanost.

U lokalnoj zajednici je trebalo i bez ovih
nejasnoca, odmah nakon ustanovljenja no-
vog datuma za Dan op¢ine poduzeti aktiv-
nost u dva pravca: prvo, utvrditi da li postoji

i gdje se nalazi original spomenute isprave,
a potom obezbijediti struénu provjeru po-
dataka na tom originalu i drugo, pristupiti
osmisljenoj promociji i predstavljanju i tog
dokumenta i tog historijskog datuma kao
Dana opd¢ine, s ciljem da se $to bolje shvati
i razumije njegova poruka i znacenje u §iroj
javnosti i medu obi¢nim ljudima, posebno
mladim narastajima.

Zasto je to izostalo, pitanje je koje ne spa-
da u ovu pric¢u...

Ili je ipak 2. juni...?

Neke odgovore na sva, gore postavljena
pitanja i dileme dali su, skoro desetljece ka-
snije, dvojica sarajevskih histori¢ara: prof. dr.
Esad Kurtovi¢ i mr. sc. Emir O. Filipovi¢, u
svom veoma zanimljivom referatu pod na-
slovom “Cetiri bosanska Sokola”, izlozenom
na nau¢nom skupu o lokalnoj historiji u
BiH, kojeg su u Gracanici u decembru 2010.
organizirali Institut za istoriju iz Sarajeva i
Redakcija “Gracani¢kog glasnika”. Prosire-
na, pismena verzija referata je objavljena u
sarajevskom casopisu “Pregled”, a potom i

u 31. broju “Gracanickog glasnika™'" Autori
su se dosta ops$irno i detaljno pozabavili i pi-
tanjem isprave u kojoj se prvi put spominje
grad Soko kod Gracanice. Zakljucivsi da je
Balta “svojim pokusajima samo unio dodatnu
pomutnju u utvrdivanje ispravnog datuma”
nastanka isprave, autori upozoravaju da izraz
“feria quinta” ne znaci petak, ve¢ peti dan u
sedmici, dakle ¢etvrtak (imajudi u vidu da su
se dani u crkvenoj praksi ra¢unali od nedje-
lje), te bi datum naposlijetku bio zaista onaj
2. juni, kako je to naveo i priredivac tran-
skripcije isprave i autor regeste, Imre Nagy."?
Naravno, sve to ukoliko je rije¢ o0 1429. godi-
ni. Ali nije, pa je zato i datum drugaciji.

Nije 2. juni 1429. ve¢ 19. juni 1449.
godine!

Imajuci u vidu neslaganje spomena kralja
Tomasa sa godinom navedenom u dataciji,
Kurtovi¢ i Filipovi¢ skre¢u paznju da je “vr-
sni historicar Lajos Thalloczy primijetio isto
neslaganje datuma i povijesnih (injenica te
je potrazio sigurniju osnovu za rjesenje ovog
problema. Konsultirao je svog kolegu histo-
ri¢ara dr. Eleméra Varji, koji je tvrdio da je
dokument licno vidio, te je prema njegovom
svjedocanstvu napisao da sporna datacija
povelje ustvari treba glasiti: “Feria proxima
post festum sacratissimi corporis Christi anno
eiusdem millesimo quadrigentesimo quadra-
gesimo nono”, odnosno prvi Cetvrtak poslije
slave Tijelova 1449., umjesto 1429. godine”.
Medutim, posto je navedeni datum pomican,
“iz Thalléczyjevog zakljucka slijedi i drukcije
datiranje prema crkvenom kalendaru. Dakle,
umjesto 2. juna, ili 27. maja, kako je to ¢injeno
do sada, povelju trebamo datirati 19. junom
1449. godine”.”*

11  Esad Kurtovié, Emir O. Filipovi¢, Cetiri bosanska
Sokola, Pregled, LII, 1, 2011., 83-114 = Gracanicki gla-
snik, XVI, 32, 2011., 201-222.

12 Isto, 89-92 (= 205-207).

13 Isto, 92 (=207).

Darovni ugovor izmedu Radivoja i Nikole,
sklopljen pred Budimskim kaptolom, izdat
je, dakle, 19. juna 1449. godine.

Mozda bismo imali razloga malo i sum-
njati u Thalloczyjeve navode, odnosno u
ono §to mu je saopcio njegov prijatelj Varju
Elemér, ¢uveni madarski kustos i bibliotekar,
da kojim slu¢ajem originalna isprava, napisa-
na i izdata pred kaptolom u Budimu, nije sa-
¢uvana. Medutim, ipak jeste, i u prilici smo
uz ovaj rad po prvi put objaviti njezinu fo-
tografsku reprodukciju.

Sta kaze originalna srednjovjekovna
isprava?

U biljesci ispod transkripcije isprave u
“Codex diplomatic patrius”, Imre Nagy je za-
biljezio da se isprava tada, 1867. g. ¢uvala u
zbirci grofa Raussyja, odnosno roda Banfty
Losonczy u gradu Kolozsvaru u Erdelju (da-
nas Cluj-Napoca u Rumuniji). Sta se poslije
desilo s njom? Gdje se dokument kasnije ¢u-
vao? Da li je uopce bio sa¢uvan? Ta je pitanja
u na$oj lokalnoj zajednici malo ko postavljao,
$to je zaista neshvatljivo, imajuéi u vidu da
je taj dokument za Gracanicu, kako rekosmo,
povijesna legitimacija i “rodni list”.

Odgovor na pitanje $ta se desilo s ispra-
vom u kojoj se prvi put spominje Soko, ne-
davno je dao hrvatski histori¢ar dr. Stanko
Andri¢, u svojoj studiji o porodici Radivoja
Ostoji¢a, nekadasnjeg gospodara ovoga gra-
da. Studija je prezentirana na nau¢nom sku-
pu o posljednjem bosanskom kralju Stjepa-
nu Tomasevi¢u, odrzanom 2011. u Jajcu, a
objavljena je u zborniku radova dvije godine
kasnije." Andri¢ piSe da je isprava iz posje-
da grofovske porodice Banffy Losonczy do-
spjela u arhivsku zbirku madarskoga Drustva

14  Stanko Andri¢, O obitelji bosanskog protukralja
Radivoja Ostojica (prilog rasvjetljavanju bracnih veza
posljednjih Kotromaniéa s plemstvom iz dravsko-sav-
skog medurjecja). U: Stjepan Tomasevic¢ (1461.-1463.)
- slom srednjovjekovnoga Bosanskog Kraljevstva. Zbor-
nik radova sa Znanstvenoga skupa odrzanog 11. i 12.
studenoga 2011. godine u Jajcu, Hrvatski institut za po-
vijest — Katolicki bogoslovni fakultet u Sarajevu, 2013,
109-132.

Grb obitelji Radivoja Ostojica, prema Fojnickom
grbovniku. Radivoj se 1461. spominje i kao “Radiuoi
Charstich” (Hrsti¢? Krsti¢? Kristic?). U historigrafiji
jo$ nije objasnjeno porijeklo tog prezimena, ali nema
sumnje da se Radivoj i po njemu nazivao, iako se cesce
navodi patronimik Ostoji¢ (po njegovom ocu, kralju
Ostoji). Kako vidimo, grb ovog ogranka Kotromaniéa
je zastupljen u Fojnickom grbovniku, zajedno sa
grbom samih Kotromanica, te ogrankom Tvrtkovica.

Erdeljskog muzeja, zatim biblioteku Rumun-
ske akademije u Cluju, te kona¢no u posjed
tamosnjeg gradskog arhiva, gdje se i danas
nalazi, dok Madarski nacionalni arhiv u Bu-
dimpesti posjeduje njenu fotografsku kopiju.

Uvidom u navedeni snimak (dostupan u
vise fotografskih tehnika, sa izuzetno kvali-
tetnim zapisom), jasno se vidi da u dataciji
isprave u godini stoji “ quadragesimo nono”,
dakle Cetrdeset deveta, iz Cega viSe nema
nikakve dileme da se radi o 19. junu 1449.
godine, a ne o 2. junu 1429. godine. Drugim
rije¢ima, datum 2. juna, koji se trenutno obi-
ljezava kao Dan opéine Gralanica - definitiv-
no je pogresno utvrden i netacan.

Poslije svega, Sta sa Danom op¢ine?

Neko ¢e mozda kazati, 2. juni ili 19. juni,
razlika i nije velika (!) - bitno je $ta se obi-
ljezava. Pravo pitanje i jeste: $ta nama uopce
znadi taj Drugi juni - da zanemarimo sada
gresku kod utvrdivanja konkretnog datuma
- i koliko se u nasoj lokalnoj zajednici cijeni i
afirmira ono $to taj datum predstavlja, to jest
ono §to je navedeno u citiranom obrazloze-
nju Odbora za obiljazavanje znacajnih doga-
daja i li¢nosti.

Odgovor je — gotovo nista i gotovo nikako!

U vrijeme dok kao Dan op¢ine obiljeza-
vamo taj pogre$no utvrden datum prvog
spomena Sokola u historijskim izvorima, za-
raslim ru$evinama tog grada bukvalno nije
mogucde pridi, jer prilaz brani privatni posjed.
Soko je nacionalni spomenik BiH - sredstva
za arheoloska istrazivanja, konzervatorske
zahvate, pa i projekte revitalizacije nece biti
tesko osigurati iz budzeta visih nivoa vlasti
i stranih fondova. Nemogude je, medutim,
ocekivati da se tim sredstvima rjesava fizicki
pristup Sokolu, pa bilo to kroz otkup spome-
nutog privatnog posjeda, bilo kroz uredenje
pristupne staze sa sjeverozapadne strane, s
koje je moguce prici gradu, zaobilaze¢i kuéu i
oku¢nicu koja se danas nalazi na pristupnom
prijevoju. To je isklju¢ivo problem nase lo-
kalne zajednice, ta¢nije op¢inskih vlasti. Za
sada, ni te vlasti, a ni $ira drustvena zajed-
nica u Gracanici, nisu iskazivale dovoljno
sluha za ovaj problem, zbog ¢ega su i rijetki
napori pojedinih entuzijasta (poput Fondaci-
je “Soko-Gracanica”) ubrzo potpuno zamrli.
Propale su i neke veoma realne inicijative za
rjeSavanje pitanja pristupa gradini u Sokolu,
kroz otkup spomenutog privatnog objekta.'®

15 Nazalost, time je propustena sjajna prilika da se
dode do objekta koji se nalazi izmedu nacionalnog
spomenika Stare dZamije i samoga grada, sa dvoriStem
koje bi se moglo urediti u pristojan parking za posjeti-
telje, te solidnim zidanim objektom koji bi u pocetku
mogao sluZiti kao adekvatan smjestaj za terenske ekipe
koje bi na lokalitetu utvrde obavljale nuZne istrazivacke
radove, a kasnije se urediti i izdavati u turisticke svrhe
(kao restoran i sl.).

Soko je najizrazitiji primjer, ali nazalost
nije i jedini, jer i brojni drugi kulturno-histo-
rijski spomenici propadaju. Onih nekoliko
rijetkih sacuvanih ste¢aka na op¢ini - evo,
da uzmemo te najprepoznatljivije spomeni-
ke bosanskog srednjovjekovlja - ugrozeno
je i pred potpunim uni$tenjem i nestankom,
a niko ni prstom da mrdne. Sve to u jednoj
Gracanici, koja kao Dan op¢ine obiljezava
datum iz srednjeg vijeka! Sve to u jednoj Gra-
¢anici, u kojoj se navodno zeli graditi “svijest
o dubokom povijesnom utemeljenju drZavne
egzistencije BiH i njegovati svijest o jedinstvu
predosmanske, osmanske i postosmanske BiH”
i o “kontinuitetu povijesnog postojanja BiH”!

U skladu sa ovakvim op¢im odnosom je i
onaj manifestacioni dio. Pogledamo li nacin i
programe obiljezavanja Drugog juna u prote-
klih desetak-petnaest godina, uocit ¢emo da
se to svodilo na $ablonizirane “svecane sjed-
nice” i “akademije”, dodjele zlatnih i srebrnih
plaketa i znacki, sve¢ano presijecanje vrpci,
poneka kulturna manifestacija, priredba ili
nesto sli¢no, te neizbjezni koncert na carsi-
ji i vatromet. Niti jednog, jedinog sadrzaja
koji bi afirmirao ono $to Drugi juni sustinski
predstavlja!

Kad je tako, tesko je ne zapitati se - zasto
onda jednostavno Dan op¢ine s takvim sadr-
zajima ne bismo obiljezavali za Novu godi-
nu? Ako nista, barem bi vatromet i koncert
na Carsiji bili o jednom trosku!

Treba li nama uopée takav Dan
opéine?

Ako je obiljezavanje 2. juna samo jedna
prazna forma, ako je i sam taj 2. juni kao
datum pogre$no utvrden, dakle netacan i
samim tim neutemeljen ($to je potpuno bje-
lodano), postavlja se pitanje — ima li smisla
ikako obiljezavati takav Dan op¢ine?

Ideja da se kao Dan op¢ine Gracanica obi-
ljezava najstariji poznati historijski datum,
datum prvog spomena srednjovjekovnog
grada Sokola, ishodista savremene Gracani-
ce, u svoje vrijeme je bila dobra ideja, lijepo

zamisljena. Medutim, oni koji su tu ideju re-
alizirali i koji su trebali dalje da afirmiraju sve
ono $§to je ona imala za cilj - ocito ni sami
nisu imali razumijevanja za njezin istinski
znacaj, tako da u narednom periodu nije uci-
njeno skoro ni$ta na afirmaciji onoga §to je
taj datum simbolizirao. Pokazalo se na koncu
da ni sam taj datum nije tacan, u ¢emu ima i
dosta ironije.

Zbog svega toga, moglo bi se pomisljati
i na odabir nekog novog datuma kao budu-
¢eg Dana op¢ine. Ali ipak, takvo §to bi zaista
odrazavalo krajnju neozbiljnost nase lokalne
zajednice. Jednom od opcija se ¢ini i povratak
na 25. maj, koji je zaista bio presudan dan u
odbrani Gracanice, a vezan je i za period koji
je ipak najdublje urezan u kolektivnu memo-
riju stanovni$tva nase opcine. No, u prote-
klom vremenu, niko iz gradanskog sektora,
a ni iz politickog Zivota, nije ozbiljno jedan
takav prijedlog iznio, pa ni opozicija koja se
2001. g. protivila izmjeni Dana op¢ine. Na-
protiv, ve¢ kroz godinu dana, to pitanje je i za
njih stavljeno ad acta, jer su svakog Drugog
juna od tada pa do danas i ucestvovali u pro-
gramu obiljezavanja, predlazudi istovremeno
kandidate za op¢inska priznanja, koja se tog
dana tradicionalno dodjeljuju. Zato bii even-
tualni koraci s te strane tesko mogli biti iSta
vise od obi¢nog politikantstva. Osim toga, svi
argumenti koji su u obrazlozenju Odbora za
obiljezavanje znacajnih dogadaja i li¢nosti iz
2001. g. navedeni - i dalje stoje. To $to smo u
meduvremenu propustili da afirmiramo ono
$to bi taj datum trebao da simbolizyje, to je
sasvim druga stvar, jednako kao i ¢injenica
$to se pokazalo da je tada odabrani datum
bio greska, tj. rezultat historijske zablude.

AKo treba, sta nam je ¢initi?

Ukoliko, pak, ipak postoji volja onih od-
govornih da se ovo pitanje kvalitetno rijesi,
to svakako podrazumijeva promjenu datuma
Dana opcine.

Najpovoljnija opcija podrazumijeva jed-
nostavnu promjenu datuma obiljezavanja

Dana op¢ine sa 2. juna na 19. juni, dok bi
znacenje tog datuma ostalo isto, kao i ono §to
on simbolizira. Dakle, imali bismo isti Dan
opcine s izmijenjenim, tj. ispravnim datu-
mom.'

Ipak, mala izmjena odluke o kalendaru
datuma od op¢inskog znacaja i pomjeranje
datuma Dana op¢ine sa 2. juna na 19. juni
je samo tehnicko, formalno pitanje. Uporedo
s formom, trebalo bi nesto poraditi i na sa-
moj sustini, odnosno onome $to uopce prvi
spomen Sokola simbolizira i $to bi vezivanje
Dana op¢ine za taj datum trebalo da afirmira.
Konstatovali smo ve¢ da kod nas u Gracanici
ta tradicija ni na koji nacin nije afirmirana,
suprotno nekim drugim gradovima i lokal-
nim sredinama u nasoj zemlji - spomenimo
samo kao primjere: Travnik, Jajce, Zenicu,
Tes$anj, Maglaj, Buzim, susjedni nam Srebre-
nik, eto, ne trebamo i¢i dalje.”

Nazalost, mi u Gracanici smo jo$ uvijek
daleko od tih primjera. No, ukoliko nam je
zaista stalo da afirmiramo spomenute vrijed-
nosti, trebali bismo, za pocetak, barem nasto-
jati prilagoditi programske sadrzaje obiljeza-
vanja Dana op¢ine.

Evo nekih konkretnih ideja i prijedloga sa
kojima bi se moglo u tom smjeru djelovati:

Objavljivanje isprave o prvom spomenu
grada Sokola u vidu plakata, na odgovara-
ju¢i nacin likovno i graficki opremljenog, sa
fotografijom isprave, transkripcijom i pri-
jevodom teksta, eventualno i prate¢im ilu-

16 Pomjeranje Dana op¢ine sa 2. na 19. juni omogu-
¢ilo bi i dostojanstvenije obiljezavanje 25. maja, Dana
odbrane, koji je danas prilicno zanemaren u okviru
manifestacije “Dani Gracanice” (programski sadrzaji
koji zapocinju oko 25. maja i traju do 2. juna).

17 U susjednom Srebreniku, iako se kao Dan opd¢i-
ne formalno obiljezava jedan datum iz perioda 1992.-
1995., najvaznija godi$nja op¢inska manifestacija jesu
Dani povelje, koji zapocinju 15. februara i traju sedam
dana - u znak sjecanja na povelju bana Stjepana II.
Kotromanica, izdatu Dubrov¢anima pod gradom Sre-
brenikom, 15. II. 1333. g. Po bogatstvu programskih
sadrzaja (likovne i tematske izlozbe, promocije knjiga,
koncerti, pozori$ne predstave itd.), ovo je i glavna kul-
turna manifestacija na toj op¢ini.

stracijama (grb Radivoja Ostojica, likovna
rekonstrukcija Sokola i sl.); taj plakat bi se na
prigodnom panou izlozio u centru grada,'® a
njegove bi se reprodukcije mogle postaviti u
Op¢iniijavnim ustanovama u Gracanici, kao
i pokloniti osnovnim i srednjim $kolama.

Priprema radnih materijala o gradu Soko-
lu i njegovom prvom spomenu, te srednjo-
vjekovnim korijenima Gracanice za nastav-
nike historije osnovnih i srednjih $kola na
podrudju opéine, na osnovu kojih bi u okvi-
ru nastave historije i vannastavnih aktivnosti
ucenicima prezentirali najosnovnije podatke.

Odrzavanje prigodnih predavanja i pre-
zentacija o srednjovjekovnom gradu So-
kolu, njegovim gospodarima i povijesti,
njegovom znacaju u proslosti i sl., kao i o
kulturno-historijskom naslijedu i proslosti
Gracanice po osnovnim i srednjim $kolama;
pokretna tematska izlozba na navedene teme;

Literarni natje¢aji na teme bosanskog
srednjovjekovlja, grada Sokola, nasih sred-
njovjekovnih korijena, kulturnog naslijeda
Gracanice i njene okoline itd.

Priprema, izdavanje i Stampanje prigodne
brosure o gradu Sokolu i njegovom prvom
spomenu, koja bi bila namijenjena $irem
gradanstvu, u znaku pitanja - Ko smo? Sta
smo? Od kada smo? - u kojoj bi se u najkra-
¢em predstavili srednjovjekovni korijeni da-
nas$nje Gracanice i okoline, ali i drzavnosti
naSe zemlje, iznijeli elementarni historijski
podaci o gradu Sokolu, njegovim gospodari-
ma, ispravi sa prvim spomenom, te o znacaju
obiljezavanja tog datuma kao Dana opdine i
vezivanja za nase najdublje poznate korijene;

Produkcija radio-emisija i kratkih doku-
mentarnih filmova na spomenutu temu, koji
bi se emitovali i prikazivali povodom Dana
op¢ine.

Sve navedeno su samo pocetni koraci koji
bi i8li ka budenju svijesti medu $irim gradan-
stvom, koje bi se na taj nacin motiviralo da

18 Na ovakav nacin je u Srebreniku izlozena povelja
bana Stjepana II. iz 1333., u kojoj se prvi put spominje
taj grad.

se i samo uklju¢i u rasprave o ovim pitanji-
ma, da pokrece inicijative i aktivnosti koje
bi djelovale na afirmaciji historijske tradicije
Gracanice, te drzavotvorne tradicije Bosne i
Hercegovine.

Zakljucak

U ovome clanku, iznijeli smo brojne ar-
gumenate iz kojih se vidi da je na$ odnos
prema proslosti, tradiciji, korijenima, naSem
historijskom utemeljenju i svemu onome $to
oblikuje na$ lokalni identitet krajnje povrsan,
ignorantski i neodgovoran.

Pokazali smo kako se krajnje neodgo-
vorno odnosimo prema Danu op¢ine, kao
jednome od simbola nase lokalne zajednice.
Pokazali smo, naposlijetku, da je sam datum
kojeg trenutno obiljezavamo kao Dan op¢ine
- 2. juni, netacan, neispravan, pa ni obilje-
zavanje Dana op¢ine na taj datum viSe nema
nikakvog smisla. Pokazali smo da je datum
prvog spomena Sokola, koji je uzet za Dan
op¢ine, zapravo 19. juni, a ne 2. juni. S tim
u vezi, iznijeli smo i prijedlog da se sadasnji
datum Dana opcine pomjeri na historijski ute-
meljen i ispravan datum, 19. juni.

Iznijeli smo i prijedlog da se taj Dan op¢ine
— ukoliko nam je zaista stalo da on odrazava
sve ono §to je, u osnovi bilo dobro zamislje-
no i podcrtano prije skoro petnaest godina,
prilikom donosenja odluke o op¢inskom ka-
lendaru znacajnih datuma - prilagodi i kroz
programske sadrzaje afirmira te vrijednosti.
Predlozili smo i neke konkretne korake u tom
smjeru, pocetne korake, sa ¢ijom realizacijom
bi taj proces trebalo zapoceti.

%

No, kako rekosmo, kod nas se mnogim
pitanjima prilazi povr$no, pausalno i neod-
govorno, pa tako i onim temeljnim - kakva
su za jednu lokalnu zajednicu njen identitet,
subjektivitet i historijsko utemeljenje. Zbog
svega toga, ne bi bilo nikakvo iznenadenje
da i ovaj tekst ostane bez ikakvih reakcija,
te da se kao Dan op¢ine Gracanica nastavi

obiljezavati 2. juni, kao neta¢no utvrden da-
tum za koji je jasno da, nakon svega recenog,
viSe nema nikakvog historijskog utemelje-
nja. Svakog 2. juna, u prigodnim referatima,
obrac¢anjima, saopcenjima, radijskom pro-
gramu. Barem do onoga trenutka kada se
u ovom gradu ne stvori jedna intelektualna
kriti¢na masa koja ¢e imati dovoljno razumi-
jevanja za takve stvari i dovoljno utjecaja na
lokalnu politiku da ih rje$ava. Nadajmo se da
se stvari ipak nece razvijati u tom smjeru.

SUMMARY

The 2nd of June that is not

The 2nd of June, as the Day of the Municipality of
Gracanica, has been established by the decision
of the Municpal Council in 2001 and is based on
the date of the first mention of the Soko (Falcon)
fortress in historical sources - June 02, 1429 (as
it was considered then). In the explanation of the
decision, it has been stated that this date as the
Day of the Municipality is to promote long-term
historical continuity of Gracanica and its sur-
roundings, and the deep tradition of Bosnian and
Herzegovinian statehood. However, the way of
adopting the decision (avoiding a public debate
and consensus building among councilors), and
the manner and spirit of the Day of the Municipal-
ity, have pushed fully the importance and essence
of this date in the background during the next ten
years. Inthe end, it turned out that the above-men-
tioned date is actually incorrect and wrong, since
the first mention of the Soko (Falcon) falls on June
19, 1449. Taking into account the data presented
in this paper, the authors want to use this oppor-
tunity to initiate the change of the date of the Day
of the Municipality from June 02 to June 19, and
also suggest that program contents related to cel-
ebration of the Day of the Municipality require
much more attention to what that date should
symbolize, offering some concrete suggestions.
Key words: June 02, Day of the Municipality of
Gracanica, medieval town of Soko (Falcon), June
02,1429, June 19, 1449.

GRACANICKI GLASNIK 39/XX | TEME



